
Shri Ganeshachaturyugavatara Stotram

શ્રીગણેશચતુર્યુગાવતારસ્તોત્રમ્

મુનિરુવાચ ।
ગૌરિ ! તેઽયં સુતો બ્રહ્મસ્વરૂપો ભાસતે મમ॥ ૯॥
ષટ્ચક્રભેદનરતા યોગનિષ્ઠા મહર્ષયઃ ।
વાયુભક્ષા ઉપાસન્તે યં તે સોઽયં તવાત્મજઃ॥ ૧૦॥
ગુણત્રયવિભેદેન ત્રિતનુસ્ત્રિક્રિયાકરઃ ।
યત્સત્તયાઽથ શેષોઽપિ વહતે મસ્તકે ભુવમ્॥ ૧૧॥
અણુરૂપઃ સ્થૂલરૂપઃ સપ્તવિંશતિતત્ત્વકૃત્   ।
ચેતનાચેતનં વિશ્વં યદ્રૂપં સર્વકર્મકૃત્॥ ૧૨॥
યુગે દશભુજઃ પૂર્વે સિંહારૂઢો   વિનાયકઃ ।
દ્વિતીયે ષડ્ભુજો બર્હિવાહનઃ   શશિસન્નિભઃ॥ ૧૩॥
મયૂરેશ ઇતિ ખ્યાતો નાનાદૈત્યનિબર્હણઃ ।
તૃતીયે તુ યુગે દેવો રક્તવર્ણશ્ચતુર્ભુજઃ॥ ૧૪॥
ગજાનન ઇતિ ખ્યાતો ધૂમ્રવર્ણઃ કલૌ યુગે ।
ધૂમકેતુરિતિ ખ્યાતો દ્વિભુજઃ સર્વદૈત્યહા॥ ૧૫॥
એતસ્ય રક્ષણં ગૌરિ ! દૈત્યેભ્યઃ કુરુ સર્વદા ।
ઇતિ શ્રીગણેશચતુર્યુગાવતારસ્તોત્રં સમ્પૂર્ણમ્॥
-॥ શ્રીગણેશપુરાણં ક્રીડા (ઉત્તર)ખણ્ડઃ । અધ્યાયઃ ૮૫ । ૨.૮૫ ૯-૧૫॥

- .. shrIgaNeshapurANaM krIDA (uttara)khaNDaH . adhyAyaH 85 . 2.85 9-15..

Repeat of four avatAras of gaNesha in the four yuga and other description.

